
Y Gymraeg ar y Cyfryngau Cymdeithasol i Fusnesau 
Gwynedd 
Pam defnyddio'r Gymraeg? 

• Mae 90% yn dweud fod gallu delio â busnes yn y Gymraeg yn gwneud iddynt deimlo fel 
eu bod yn cael eu gwerthfawrogi fel cwsmer 

• Mae 82% yn dweud eu bod yn fwy tebygol o ddefnyddio busnes sy’n cynnig gwasanaeth 
Cymraeg da 

• Mae 86% o'r boblogaeth yng Nghymru yn teimlo fod yr iaith Gymraeg yn rhywbeth i fod yn 
falch ohono 

Yn ôl ymchwil gan Gomisiynydd y Gymraeg.  

Ar goll? 
Ydych chi weithiau yn teimlo ar goll wrth bostio yn y Gymraeg ar y cyfryngau cymdeithasol?  

Ydych chi'n ansicr pa gynnwys i'w bostio, a sut i'w ysgrifennu yn y Gymraeg a'r Saesneg?  

Peidiwch â phoeni, mae llawer yn teimlo'r un fath! 

Cyfle... 
Fel busnes yng Ngwynedd, mae gennych gyfle gwych i gyrraedd cwsmeriaid lleol yn eu 
mamiaith yn ogystal â thwristiaid drwy'r cyfryngau cymdeithasol. 

Ond gall cyflwyno cynnwys yn y ddwy iaith deimlo fel gwaith ychwanegol ar ben rheoli eich 
busnes prysur o ddydd i ddydd. Nid yw pawb yn hyderus i ysgrifennu yn y Gymraeg, ond 
peidiwch â gadael hynny eich stopio. Rydym yma i'ch helpu. 

Amdani!  
Beth am roi cynnwys dwyieithog ar y cyfryngau cymdeithasol er mwyn denu cwsmeriaid newydd 
a chadw’r rhai presennol?  

Os ydych yn cynnig gwasanaeth yn y Gymraeg, manteisiwch ar hynny fel pwynt gwerthu unigryw.  

Dangoswch i’r byd pwy ydych chi fel busnes llwyddiannus yng Ngwynedd 

Dyddiadau i'w Nodi 
Dyddiad/Mis Gwybodaeth ddefnyddiol 

25 Ionawr: Dydd Santes Dwynwen Gwych ar gyfer bwytai a siopau anrhegion 
neu unrhyw fusnes sydd eisiau dathlu 
diwrnod y cariadon. #santesdwynwen 

13 Chwefror: Dydd Miwsig Cymru Ar gyfer unrhyw fusnes sydd eisiau ymfalchïo 
yng ngherddoriaeth Cymraeg.  
#dyddmiwsigcymru #miwsig  

1 Mawrth: Dydd Gŵyl Dewi Cyfle i greu cynnwys sy'n dathlu diwylliant 
Cymru. #dyddgwyldewi 



1 Ebrill: Ffŵl Ebrill Rhywbeth ysgafn sy'n dangos personoliaeth a 
synnwyr digrifwch. #ffwlebrill 

Mai: Gŵyl Banc  Creu post sy'n arddangos eich lleoliad a'ch 
cynhyrchion neu wasanaethau i ddenu 
cwsmeriaid newydd. #gwylbanc 

Mehefin: Mis Balchder Dangoswch eich cefnogaeth i'r gymuned 
LGBTQ+ yng Nghymru. #mispride 

Gorffennaf-Awst: Gwyliau'r haf Tymor brig ar gyfer busnesau sy'n gysylltiedig 
â thwristiaeth, gan ddenu twristiaid a phobl 
leol. #haf #gwyliauhaf  

Awst: Eisteddfod Genedlaethol Cymru Ymunwch â'r cyffro pan fydd yr Eisteddfod yn 
yr ardal, neu rhannwch atgofion o'r gorffennol 
Eisteddfodau. #eisteddfodgenedlaethol 

16 Medi: Diwrnod Owain Glyndŵr Diwrnod i ddathlu arwr cenedlaethol Cymreig 
a Thywysog brodorol olaf Cymru.  
#dyddowainglyndŵr 

15 Hydref: Diwrnod Shwmae Su’mae  Cael hwyl wrth annog y gymuned i ddechrau 
pob sgwrs gyda “su'mae”. #shwmaesumae 

Tachwedd: Cynigion Dydd Gwener Du Annog pobl i gefnogi busnesau lleol. 
#dyddgwenerdu #blackfriday 
#cefnogibusnesaubach 

25 Rhagfyr: Nadolig Ar ôl cyfnod prysur, mae llawer o fusnesau yn 
arafu tra bod eraill yn hyrwyddo cynigion 
arbennig. #nadolig 

 

Cynnwys Defnyddiol 

Oriau Agor 
• Dyma ein horiau agor newydd 

• Ymddiheuriadau, rydym ar gau heddiw 

• Mi fydd ein horiau agor yn newid dros yr haf / y Pasg / y Dolig / y gaeaf / y penwythnos 

Geiriau defnyddiol: 

• Ar agor nawr 

• Ar gau 

• Newid mewn oriau 

• Archebwch nawr 

• Archebwch ymlaen llaw 

• Ar gael ar-lein 

• Postio / Cludiant am ddim 

• Casglwch o'r siop 

• Ymholiadau 



Cynigion Arbennig 
• Cynnig arbennig 

• Gostyngiad 

• Dim ond am gyfnod byr 

• Cynnyrch newydd 

• Rhad ac am ddim 

• 20% i ffwrdd 

• Prynu un, cael un am ddim 

• Cynigion yr wythnos hon 

Pwy 'di Pwy? 
• Dyma gyflwyno [Enw] 

• Tu ôl i'r llenni 

• Diwrnod arferol yn... 

• Dewch i gyfarfod... 

• Diwrnod ym mywyd... 

• Holwch fi 

• Gofynnwch unrhyw beth 

Ein Cwsmeriaid 
• Adolygiadau 

• Diolch am eich cefnogaeth 

• Cwestiynau cyffredin 

• Cysylltwch â ni 

• Gadewch sylw 

• Rhannwch eich profiad 

• Dilynwch ni 

• Hwn neu'r llall? 

• Tagiwch ni yn eich lluniau 

Digwyddiadau 
• Digwyddiad nesaf 

• Cofiwch 

• Dyddiadau i'w nodi 



• Dewch i gwrdd â ni 

• Gweithdy 

• Trafodaeth / sgwrs 

• Lansiad / Noson lansio 

Tymhorol 
• Nadolig Llawen 

• Blwyddyn Newydd Dda 

• Pasg Hapus 

• Cynnig yr wythnos 

• Ar gau dros y gwyliau 

• Dydd Santes Dwynwen Hapus 

• Dydd Gŵyl Dewi Hapus 

Galwad i Weithredu 
• Dewch i siopa 

• Trefnwch eich apwyntiad heddiw 

• Dilynwch ni am y diweddaraf 

• Cofrestrwch ar gyfer ein newyddlen 

• Ewch i'n gwefan am fwy o wybodaeth 

Bwyd a Diod 
• Bwydlen arbennig 

• Bwydlen y dydd 

• Wedi'i bobi'n ffres 

• Cynhwysion lleol 

• Cynnyrch tymhorol 

• Cyflenwyr lleol 

• Organig 

• O'r pridd i'r plât 

• Bargen cinio 

• Cynigion prynhawn 

• Coffi a chacen 

• Te prynhawn 



• Digwyddiad blasu gwin 

• Noson thema 

Busnesau Bach 
• Busnes lleol 

• Yn cefnogi busnesau bach Cymru 

• Wedi'i wneud yng Nghymru 

• Cynhyrchwyr lleol 

• Yn cefnogi'r gymuned 

• Siopa'n lleol 

• Busnes yng Ngogledd Cymru 

Cyfarchion 
• Bore da 

• P'nawn da 

• Dydd Llun / Mawrth / Mercher / Iau / Gwener / Sadwrn / Sul Hapus 

• Gwenwch, mae'n ddydd Gwener! 

• Barod am y penwythnos 

• Croeso 

• Ymunwch â ni [busnes-gwynedd | PDF] 

Awgrymiadau 
GIFs 

Ar Instagram, mae dewis eang o GIFs Cymraeg y gallwch eu defnyddio wrth greu stori. 

Miwsig 

Defnyddiwch yr ystod eang o gerddoriaeth Gymraeg boblogaidd ar Instagram. 

Dwyieithog 

Mae creu cynnwys yn ddwyieithog yn gallu helpu i gyrraedd cynulleidfa ehangach tra hefyd yn 
hyrwyddo'r iaith Gymraeg. 

Hashnodau / Allweddeiriau 

Defnyddiwch hashnodau a geiriau Cymraeg sy'n berthnasol i'ch busnes. Bydd yn gwella'r cyfle i 
ddilynwyr newydd eich gweld. 

Collabs 

Beth am gydweithio gyda busnesau lleol eraill drwy wneud "collab" gyda nhw? Gall dilynwyr y 
busnes arall hefyd weld y post. 

https://cyngorgwynedd-my.sharepoint.com/personal/tesnihafwilliams_gwynedd_llyw_cymru/Documents/Ffeiliau%20Microsoft%20Copilot%20Chat/busnes-gwynedd.pdf


Diwylliant 

Byddwch yn falch o'n diwylliant. Defnyddiwch yr enwau Cymraeg ar gyfer lleoliadau yn hytrach 
na'r fersiwn Saesneg. Beth am arddangos ein digwyddiadau lleol, ein hiaith a'r dirwedd 
fendigedig? Gwnewch y cynnwys yn berthnasol i'r gynulleidfa. 

Cysondeb 

Cadwch eich brand a'ch postiadau'n gyson o ran arddull. Bydd hyn yn helpu eich dilynwyr i 
ymddiried ynoch a chadw eich ch busnes ym meddyliau eich cynulleidfa, gan eu gwneud yn fwy 
tebygol o ymgysylltu â'ch cynnwys.  

Adnoddau 

Helo Blod 

Gwasanaeth cyfieithu a phrawf ddarllen i'ch helpu i ddefnyddio mwy o Gymraeg yn eich busnes 
yn rhad ac am ddim. 

https://busnescymru.llyw.cymru/heloblod/ 

Canolfan Dysgu Cymraeg Genedlaethol 

Mae'r ganolfan yn cynnig ystod o gyrsiau i ddysgu'r Gymraeg, codi hyder a gloywi iaith. 

https://dysgucymraeg.cymru/ 

Comisiynydd y Gymraeg 

Hybu, hwyluso a chefnogi'r defnydd o'r Gymraeg yn eich busnes. 

https://www.comisiynyddygymraeg.cymru/ 

Porth Technolegau Iaith Cenedlaethol Cymru 

Technolegau sy'n addas i bawb, o'r cynorthwyydd digidol Cymraeg, Macsen, i'r Trawsgrifiwr sy'n 
trawsgrifio Cymraeg llafar i destun. 

https://techiaith.cymru 

Canolfan Bedwyr 

Canolfan Gwasanaethau, Technoleg ac Ymchwil Cymraeg Prifysgol Bangor sy'n cynnig 
amrywiaeth o gyrsiau ac adnoddau megis Cysill, Cysgeir a'r Porth Termau. 

https://www.bangor.ac.uk/cy/canolfan-bedwyr/technolegau-iaith 

Menter Iaith Gwynedd 

Helpu busnesau i fod yn rhan o ymgyrch Hapus i Siarad, sy'n annog staff a dysgwyr i drio 
defnyddio'r Gymraeg mewn busnesau. 

www.menteriaithgwynedd.cymru  

Busnes@, Cyngor Gwynedd 

Mae Busnes@ Gwynedd yn cynnig cefnogaeth a gwybodaeth i fusnesau lleol. 

https://linktr.ee/BusnesGwynedd 

https://busnescymru.llyw.cymru/heloblod/
https://dysgucymraeg.cymru/
https://www.comisiynyddygymraeg.cymru/
https://techiaith.cymru/
https://www.bangor.ac.uk/cy/canolfan-bedwyr/technolegau-iaith
http://www.menteriaithgwynedd.cymru/
https://linktr.ee/BusnesGwynedd


Ewch Amdani! 

Gall postio yn y Gymraeg a'r Saesneg deimlo'n dipyn o waith i ddechrau, ond gydag ychydig o 
gymorth, mi ddaw yn haws bob tro. 

Gobeithio bod y canllaw yma wedi helpu i symleiddio'r gwaith, a rhoi digon o hyder i chi fynd 
amdani. 

Mae bod yn ddwyieithog ar y cyfryngau cymdeithasol yn arf cryf i gysylltu â'ch cymuned a 
dangos gwir bersonoliaeth eich busnes. Mae'n ffordd wych o sefyll allan yma yng Ngwynedd. 

